
ABSTRAK

Membran penuras nano (NF) telah digunakan secara meluas dalam aplikasi industri. 
Namun pelbagai kajian masih dijalankan untuk mempertingkatkan prestasi membran. 
Prestasi membran ini dipengaruhi oleh parameter-parameter dominan seperti kepekatan 
polimer, nisbah pelarut, kadar ricihan dan masa tahanan daya perolakan (MTDP). Maka 
objektif kajian yang dijalankan memfokuskan pengaruh masa tahanan daya tolakan ke atas 
struktur, sifat-sifat membran dan prestasi membran sebagai medium pemisahan. Formulasi 
membran yang difabrikasi adalah PES (polietersulfon) 18% (w/w), NMP (N-Metil-2- 
pirrolidon) 77% (w/w) dan PVP K 30 (Poli (vinil pirrolidon) K 30) 5% (w/w). Membran 
dihasilkan melalui fasa pembalikan kering/basah dengan menggunakan mesin pengacuan 
elektrik pada kadar ricihan 80 saat"1. Tempoh masa tahanan daya perolakan yang dikaji 
adalah 5 saat, 10 saat, 15 saat dan 20 saat. Tekanan operasi membran adalah 4 sehingga 14 
bar. Kemudian, pencirian prestasi membran diukur melalui ujian kebolehtelapan air tulen, 
penyingkiran larutan natrium klorida 0.01M dan analisis struktur menggunakan Pengimbas 
elektron mikroskopik (SEM). Pekali kebolehtelapan membran yang diperolehi adalah 
1.551, 1.077, 08828 dan 0.6524 [x 10 _I1AP] m3/m2.saat.Pa. Julat ini menunjukkan pekali 
kebolehtelapan membran yang difabrikasi berada di dalam julat membran NF. 
Berdasarkan keputusan yang diperolehi, fluks air tulen untuk MTDP 5 , MTDP 10, MTDP 
15 dan MTDP 20 berada di antara julat 0 -  2.445, 0 -  1.812, 0 -  1.496 dan 0 -  1.0976 
(m /m .s). Seterusnya peratusan penyingkiran larutan natrium klorida 0.01M untuk setiap 
membran adalah MTDP 5; 15 % - 28 %, MTDP 10; 17 % - 37 %, MTDP 15; 24 % - 41 % 
and MTDP 20; 25 % - 44 %. Manakala fluks yang diperolehi dari kajian adalah 10.76 -
17.00, 9.28 -  14.72, 5.2 -  10.97 dan 3.85 -  9.16 [ x l0 ‘6] (m3/m2.s). MTDP yang lebih 
panjang menyumbangkan kepada peningkatan peratus penyingkiran dan penurunan fluks 
sehingga tahap MTDP optimum dicapai. Keputusan yang diperolehi menunjukkan 
membran yang difabrikasi berpotensi sebagai membran NF berprestasi tinggi. MTDP yang 
optimum adalah sekitar 10.5 saat dengan fluks yang sederhana dan peratus penyingkiran 
agak tinggi.

xv


